
Clan 1.

Nosilac svih aktivnosti i nadlezno odgovorno tijelo svih takmi¢enja u auto moto i karting sportu u Bosni i
Hercegovini bilo da se radi o drzavnom ili medunarodnom nivou je BIHAMK. Klub moZe steéi pravo
organizacije medunarodnog takmicenja samo na osnovu odluke Komisije za auto, moto i karting sport
BIHAMK-a. Nakon utvrdivanja domacina takmicenja BIHAMK potpisuje ugovor sa organizatorom kojem je
dodijeljena organizacija svakog pojedinacnog takmicenja. Od tog trenutka klub-organizator preuzima svu
odgovornost, sportsku i materijalnu, za realizaciju cijelog projekta. Tokom priprema organizator je duzan
o nivou priprema izvjestavati Komisiju za auto, moto i karting sport. Nije dopustena nikakva komunikacija
izmedu FlA-e, FIM-a, ClIK-a ili bilo koje druge medunarodne asocijacije i organizatora mimo znanja i
posredovanja BIHAMK-a, odnosno Vrhovnog komiteta za sport.

Clan 2.
Za sva prijavljena takmicenja organizator zakljucuje ugovor sa Komisijom za auto, moto i karting sport i
uplacuje garanciju u visini koju odredi Komisija za auto, moto i karting sport. Ako organizator ne odrzi
predvideno takmicenje podleze disciplinskoj i materijalnoj odgovornosti. Organizator koji nije izmirio
svoje obaveze koje su proizasle iz organizacije takmicenja ne moZe biti domacin bilo koje vrste
takmicenja dok zaostale obaveze ne izmiri.

Clan 3.
Bez obzira na rang takmicenja organizator je duzan na svakom takmicenju izraditi dva transparenta i to
iznad startnog i ciljnog prostora minimalne Sirine koja nije manja od Sirine asfaltne povrsine ispod njih.
Na transparentima mogu stajati iskljucivo sljedeca obiljezja : originalni logo BIHAMK-a na lijevoj strani
transparenta, veliki natpis START ili CILJ u sredini transparenta, naziv takmicenja iznad natpisa START
odnosno CILJ, logo i naziv Kluba organizatora takmicenja na desnoj strani.

Naziv takmiéenja

B!H%; STA RT Logo Kluba

Takoder, prilikom proglasenja pobjednika, na vidnom mjestu iza prostora za podjelu nagrade, organizator
je duzan postaviti obiljezja BIHAMK-a, velicine kao na transparentu na slici. Pored obiljeZja organizator je
duZan postaviti drzavnu zastavu, a po mogucnosti i entitetsku. Na takmicenjima u kartingu i OSV
dozvoljava se postavka transparenta minimalne duzine 3,5 metara i Sirine 1,5 metara na poligonu
takmicenja i istog takvog panoa na proglasenju.. Postavka oznaka medunarodnih asocijacija FIA, FIM, CIK,
UEM,CEZ,BMU i drugih, moze se vrsiti samo uz saglasnost Komisije za auto, moto i karting sport. Ukoliko
Komisija za auto, moto i karting sport donese takvu odluku ove oznake mogu biti postavljene samo uz
oznaku BIHAMK-a.

Medunarodna takmicenja

Clan 4.
Na medunarodnim takmicenjima mogu sudjelovati vozaci i suvozaci jednog ili viSe ASN, koji imaju
medunarodnu licencu izdanu od strane ASN.

Zonska takmicenja

Clan 5.
U ovu vrstu takmicenja spadaju takmicenja koje organizuje ASN, a koji spadaju u podrucje koje priznaje
FIA (npr. CEZ) i ograniCene su na vozace i suvozace koji imaju drzavnu licencu | ranga ili medunarodnu
licencu jednog od ASN koji se nalaze na tom podrucéju. Za ovu vrstu takmicenja primjenjuje se sportska
pravila FIA. ASN je duzan platiti sve vrste takse koje odredi sportska komisija zone.

Posebna drzavna takmicenja

Clan 6.
Ova takmicenja organizuju se samo za vozace sa licencom ASN. Na ova takmicenja mogu biti pozvani i
vozaci drugog ASN. Pravo ucestvovanja imaju vozaci sa drzavnom | i Il ranga odnosno medunarodnom

licencom koju je izdao jedan od ASN. Iz rezultata ovih takmicenja moze se utvrditi bodovna lista i
rezultati za drzavno prvenstvo u skladu sa odredbama dodataka Pravilnika vazecéih za tekucu godinu.

Drzavna takmicenja

Clan 7.
Ova takmicenja su pod iskljucivim nadzorom BIHAMK-a. U provodenju ovih takmicenja primjenjuju se
odredbe Medunarodnog sportskog pravilnika FIA, njegovih dodataka, ovog Pravilnika, dodataka ovom
Pravilniku i Posebnog pravilnika takmicenja.

Lokalna takmicenja
Clan 8.

Nadzor nad ovim takmicenjima obavlja Komisija za auto, moto i karting sport. Ova se takmicenja
odrzavaju po Posebnim pravilnicima usvojenim za svako takmicenje, koji moraju biti u skladu sa
pravilnicima BIHAMK-a. Obaveze organizatora su da dostavi Komisiji za auto, moto i karting sport Pravilnik
na uvid, te dobije saglasnost za odrzavanjem takmicenja. Ova takmicenja ne moraju biti upisana u
kalendar takmicenja. Ako se vrsi njihovo upisivanje u kalendar placa se taksa po tarifi Komisije za auto,
moto i karting sport.

Takmicenja u sklopu medunarodnih takmicenja

Clan 9.
Drzavna takmicenja mogu biti ukljucena u medunarodna takmicenja.

Kalendar takmicenja
Clan 10.
Kalendar odrzavanja takmicenja donosi Komisija za auto, moto i karting sport. Prije upisa u kalendar
takmicenja organizator je duzan uplatiti taksu po odluci Upravnog odbora BIHAMK-a, te priloziti
finansijsku garanciju kao garanciju da ce se takmicenje odrzati.
Ako se neko takmicenje ne bude moglo odrzati u zakazanim terminima ono se definitivnho otkazuje.
Konacnu odluku o otkazivanju nekog takmicenja donosi iskljucivo Komisija za auto, moto i karting sport. O
vrsti i visini sankcija za organizatora odlucuje Komisija za auto, moto i karting sport, nakon pisanog
objasnjenja organizatora.
Ukoliko Zeli izvrsiti otkazivanje ili pomjeranje zakazanog termina odrzavanja takmicenja, organizator je
duzan kontaktirati Komisiju za auto, moto i karting sport minimalno 21 dan ranije u pisanoj formi i
objasniti razloge za otkazivanje ili pomjeranje termina, nakon cega ¢e Komisija za auto, moto i karting
sport donijeti odluke po tom pitanju. Ako navedeni rok ne bude ispostovan, organizatoru ¢e obavezno biti
izrecene sankcije. Zavisno od discipline, ranga takmicenja i termina otkazivanja takmicenja (u odnosu na
zakazani termin odrzavanja takmicenja), kazne mogu biti slijedece:
1. Pismena opomena;
2. Zabrana organizovanja odredenih ili svih takmicenjima u odredenom vremenskom razdoblju, koje
ne moze biti krace od 3 godine, niti duZe od 6 godina;
3. Zabrana ucestvovanja (za takmicare i sportske funkcijonere) clanova kluba-organizatora na
sportskim takmic¢enjima/natjecanjima u okviru Sampionata BiH i na takmi¢enjima/natjecanjima
u inostanstvu u odredenom vremenskom periodu i

4, Novcana kazna u rasponu od 500 do 5.000 KM, neovisno od obaveza koje organizator preuzima
potpisivanjem Ugovora o organizaciji sportskog takmic¢enja/natjecanja sa BIHAMK-om.

Uz prethodno pridobijenu saglasnost Komisije za auto, moto i karting sport, dopustena je zamjena
termina dva organizatora unutar iste discipline, s tim da datumi odrzavanja takmicenja ostanu isti.
Prijave takmicenja za narednu sezonu vrse se do 1.12. tekuce godine. Organizator svakog takmicenja
plada taksu. Organizatori koji nakon ovog roka prijavljuju takmicenje duzni su prihvatiti datume
takmicenje koje odredi Komisija za auto, moto i karting sport i uplatiti taksu 100% vecu od utvrdene. Sve
odluke vezane za kalendar takmicenja donosi Komisija za auto, moto i karting sport koja odluku donosi na

bazi kvaliteta dosada organizovanih takmicenja od strane organizatora koji predlaZze upis u kalendar.
Svako takmicenje u kalendaru ima svoj broj koji je potrebno navesti pri korespondenciji.

Clan 11.

Discipline auto sporta imaju svoj broj odnosno Sifrui to :
1. Auto trke na kruznim stazama AO1
2. Auto trke na brdskim stazama A02
3. Auto Rally AO3
4. Autocross A04
5. Off Road (Terenska vozila, Cross country) A05
6. Ocjensko voznja spretnosti, Ocjenski rally A7
7. Old timer rally AO7/1
8. Rally druge kategorije A07/2
9. Rally za Zene AQ7/3

10. Auto slalom AQ9

Sifra svake discipline upisuje se u odgovarajucu licencu koju izdaje BIHAMK. Za ostale discipline (Karting,
Trke ubrzanja 402 m, itd.) u licencu ¢e biti upisan naziv discipline.

Clan 12.
Svaka disciplina moto sporta ima svoj broj odnosno sifrui to :
. Moto trke na cestama MO1
. Skuteri M02
. Minibike MO03
. Motocross M04
. Supercross MO05
. Enduro M06
. Speedway MO7
. Trial M08
. Moto Rally M09
10. Motosusreti (moto koncentracije) M10
11. Oldtimeri M11
12. Supermoto M12

NV OONOUNANWN=

Sifra svake discipline upisuje se u odgovarajucu licencu koju izdaje BIHAMK.

Poseban pravilnik takmicenja
Clan 13.
Ni jedno takmicenje ne moze biti organizovano bez Posebnog pravilnika takmicenja, gdje su obuhvacene
pojedinosti koje ovaj Pravilnik i njegovi dodatci ne sadrze. Prijedlog posebnog pravilnika izraduje
organizator, a njegova primjena moze poceti tek kada ga odobri i ovjeri Komisija za auto, moto i karting
sport. Obaveza svakog organizatora je da ovjeri Pravilnik 45 dana prije odrzavanja takmicenja. Ovjereni
Pravilnik organizator je duzan uputiti u klubove 30 dana prije odrZzavanja takmicenja. Ako organizator
kasni sa slanjem Pravilnika mora za toliko dana produziti rok za prijavljivanje takmicara. Ne postivanje
klauzula ovog clana podlijeze plac¢anju taksi utvrdenih od strane Komisije za auto, moto i karting sport.
Clan 14.
Posebni Pravilnik pored osnovnih klauzula mora narocito obuhvatiti :
« popis sudija na odgovornim duznostima takmicenja
« rokove za podnosenje prijava
« satnica odnosno program odvijanja takmicenja
« sve detalje vezane za odvijanje takmicenja

U uvodnom dijelu nuzno je naglasiti uskladenost Pravilnika sa Pravilnikom FIA, BIHAMK-a i njegovim
dodatcima. Takoder je obavezno navesti dan i vrijeme prijema vozaca, suvozaca i takmicara, pocetak i
vrijeme trajanja treninga, vrijeme starta, redoslijed starta po klasama, sat i mjesto objavljivanja
privremenih i sluzbenih rezultata, vrijeme, lice i mjesto za prijem eventualnih prigovora, skicu staze,
odnosno itinerer ukoliko se radi o Rally-ju.

Posebno, Pravilnik mora da sadrzi uslove koji moraju ispunjavati vozaci odnosno suvozaci, te vozila sa
kojima nastupaju, grupe i klase.
Posebni pravilnik potrebno je da sadrzi rang takmicenja, Sampionat ili kup za koje se takmicenje boduje,
rokove do kojih se podnose prijave, nacin objavljivanja eventualnih izmjena, broj telefona za
komunikaciju organizatora i takmicara, nacin starta, sve vrste nagrada i trofeja, te ostale prinadleznosti
takmicara.

Prijavljivanje na takmicenje mora se izvrsiti najkasnije tri dana prije pocetka takmicenja, ako se
drugacije ne odredi posebnim Pravilnikom takmicenja.

Clan 15.
Prilikom ovjere Pravilnika utvrduje se njegova uskladenost sa pravilnicima koji reguliSu takmicenja, te
provjerava da li je organizator ispunio sve obaveze prema Komisiji za auto, moto i karting sport.

Clan 16.
Organizator moze promijeniti pojedine odredbe Pravilnika samo u slucaju *vise sile*, a najkasnije 7 dana
prije pocCetka takmicenja. | tako promijenjen Pravilnik mora biti u potpunosti uskladen sa pravilnicima
koji regulisu tu vrstu takmicenja. U slucaju da uslovi iz gornjeg stava nisu ispunjeni takmicenje se
ponistava. O svim promjenama vozaci, suvozaci i ostali funkcioneri obavjestavaju se pismeno. Usmene
promjene Pravilnika nisu dopustene.

Clan 17.
Prijedlozi za medunarodna takmicenja dostavljaju se medunarodnim asocijacijama (FIA, FIM, CIK i sl.),
putem BIHAMK-a, u roku koje su ove organizacije svojim pravilima propisale.

Clan 18.
Na svim pravilnicima, programima, plakatima i svim ostalim publikacijama mora biti otisnut amblem
BIHAMK-a, te amblem medunarodne asocijacije ukoliko se radi o medunarodnom takmiéenju. Takoder, se
moraju Stampati i ostale oznake sponzora koje utvrdi Komisija za auto, moto i karting sport. Ova odredba
mora biti sastavni dio svakog Pravilnika.

Prijave

Clan 19.
Prilikom dostavljanja prijave vozaci su duzni uplatiti organizatoru startarinu, ukoliko je predvidena
Posebnim Pravilnikom. Ako se startarina placa na dan odrzavanja verifikacije, njena se vrijednost uvecava

za 100%.
Sve izmjene u prijavi (vozaé, suvozac, vozilo i sl.) moraju se obaviti u rokovima predvidenim Posebnim
pravilnikom.

Sve zakasnjele prijave organizator moze prihvatiti ili odbiti. Za prihva¢ene naknadne prijave naplacuje se
dupla vrijednost startarine.
U slucaju spora oko prijava mjerodavan je zig otpreme poste.

Nacin odredivanja startnih brojeva za pojedine discipline utvrduje se Posebnim pravilnicima za te
discipline.
Eventualne odjave prijava moguce su najkasnije na prvoj sjednici zirija.

Prijem vozaca, vozila i opreme

Clan 20.
Prije pocetka takmicCenja organizator je duzan organizovati prijemnu kancelariju gdje bi se izdavala
potrebna dokumentacija za takmicenje. Nakon toga se obavlja tehnicki prijem vozila na takmicenje.
Prijem obavlja TKO u skladu sa odredbama tehnickog pravilnika i njegovih dodataka. Vozila na prijem
dolaze potpuno opremljena i sa postavljenim startnim brojevima i uz predocCenje tehnicke knjizice. Uz
vozilo se provjerava i ostala oprema vozaca odnosno suvozaca u pojedinim disciplinama auto moto i
karting sporta. Tehnicki prijem i verifikacija obavljaju se dva sata prije pocetka treninga odnosno trke
ako trening u toj disciplini nije predviden. Vrijeme i mjesto tehni¢kog prijema i verifikacije mora biti
naznaceno u Posebnom pravilniku. Detaljni podaci o mjestu i izgledu tehnickog pregleda moraju se
definisati elaboratom staze. Organizator uz odobrenje Zzirija i placanje dodatne takse moZe organizovati i
vanredni tehnicki pregled, ali uz pismenu molbu vozaca. Takmicarski automobil jednog vozaca ne moze
biti rezervni automobil drugog vozaca. Pod takmicarskim automobilom smatra se automobil jednog vozaca
koji je prosao tehnicki pregled i verifikaciju. Rezervni automobili moraju se nalaziti u servisnom parkingu
ukoliko se ne koriste. Rezervni automobil na treningu, moze koristiti bilo koji vozaé, ali nakon toga ne
moze ga koristiti ni jedan od prijavljenih vozaca kojima je taj automobil bio rezervni. U toku trke
automobili se ne mogu mijenjati.

Clan 21.

Prilikom prijema obavlja se provjera tehnicke ispravnosti vozila i je li ono opremljeno u skladu sa
odredbama Dodatka *J* Medunarodnog sportskog pravilnika FIA, Pravilnika BIHAMK-a, odgovarajucih
dodataka i drugih vazecih propisa, a prema postupku propisanom u Tehnickom pravilniku BIHAMK-a. Nakon
tehnickog prijema TKO potvrduje tehnicku ispravnost vozila svojim potpisom u posebnoj knjizi ili na
posebnom obrascu. TKO moze odredenim markacijama odnosno oznakama obiljeziti pojedine dijelove
vozila radi sprecavanja njihove zamjene, a prema odredbama Tehnickog pravilnika ili njegovih dodataka.

Indentifikacijska kartica (indentity card)
Clan 22.

Vozac-ica (posada) pojedinog vozila mora za vrijeme cijelog takmicenja u auto sportovima posjedovati
indetifikacijsku karticu koja mora biti vidno istaknuta na vozilu (zadnje lijevo staklo). Na kartici se mora
nalaziti fotografija posade (A03, A05, A07, A08), te osnovne osobine vozila. Karticu za svako takmicenje
izdaje organizator, a prema Pravilima FIA. Vozila bez kartice nece moci ucCestvovati u gore navedenim
takmicenjima. Bilo kakve ispravke na kartici ne mogu se mijenjati bez odobrenja sluzbene osobe. Bilo
kakve samovoljne izmjene podlijezu disciplinskoj odgovornosti.

Verifikacija

Clan 23.
Na verifikaciju vozaci i suvozaci dolaze nakon obavljenog tehnickog prijema i sa odobrenjem tehnicke
komisije da je dozvoljen start sa prijavljenim vozilom. Verifikacija obuhvada pregled vozacke dozvole,
tehnicke knjizice vozila, polica osiguranja, vozacke i suvozacke licence, ljekarskog uvjerenja koje je
vazece za takmicarsku sezonu , kao i ostalih isprava koje potvrduju ispunjenje uslova ucesnika
takmicenja.

Clan 24.
Verifikaciona komisija obavlja sve radnje provjere tacnosti podataka iz prijava timova i ekipa za razna
takmicenja u raznim konkurencijama.
Nakon pregleda verifikaciona komisija utvrduje nesluzbenu startnu listu pojedinaca i ekipa koji
ispunjavaju sve potrebne uslove za takmicenje. Svoj izvjestaj verifikacina komisija dostavlja Ziriju
takmicenja.
Verifikaciona komisija moze vrsiti provjere u toku i nakon takmicenja.

Clan 25.
U sastavu verifikacione komisije nalazi se i ljekar, koji obavlja ljekarski pregled prije samog takmicenja, a
moze i u bilo koje vrijeme tokom istog. Svaki vozac koji odbije da se podvrgne ljekarskom pregledu, mora
biti iskljuen sa takmicenja, a o njegovom odbijanju mora se obavijestiti nadlezno sportsko tijelo.

Sastanak sa vozac¢ima

Clan 26.
Prije pocCetka svakog takmicenja organizator u satnici obavezno mora predvidjeti sastanak sa vozacima i
takmicarima. Sastanak vodi direktor trke. Sastanak se mora organizovati najmanje 30 minuta prije
pocetka sluzbenog treninga. Prisustvo sastanku je obaveza svakog vozaca odnosno takmicara. Neprisustvo
sastanku sankcionise se disciplinskom mjerom i placanjem takse.

Ziri
Clan 27.
Takmicenje se odvija pod nadzorom Zirija. Ziri za medunarodna takmicenje formira se u skladu sa
propisima FIA, FIM i CIK, a za ostala takmicenje u skladu sa odredbama Pravilnika o auto, moto i karting
sportu. Duznosti Zirija su:
« da kontrolise da li se takmicenje sprovodi po odredbama Pravilnika o auto moto karting
sportu i njegovih dodataka
« da prije pocetka takmicenja pregleda svu dokumentaciju vezanu za odrzavanje istog
« da prekontroliSe stazu odnosno poligon i utvrdi da li je staza obezbjedenja po odredbama
iz licence staze, te u slucaju da to nije slucaj odredi vremenski rok od 120 minuta za
koliko organizator mora da dovede stazu u nivo za pocCetak takmicenja
« u suprotnom ziri takmicenja donosi odluku o zabrani odrzavanja istog
« da u slucaju incidenta vodi sve poslove oko pokretanja disciplinskog postupka protiv
takmicara, vozaca ili sportskih funkcionera

« da rjesava prigovore
« da usvaja zvani¢ne rezultate takmicenja Ziri donosi odluku vec¢inom glasova. Pri glasanju

nema uzdrzanih glasova. Sjednicama zirija mogu bez prava glasa prisustvovati i drugi

sudionici takmicenja koje predsjednik zirija pozove na sastanak.

Park vozaca
Clan 28.
Smjestaj i uredenje parka vozaca regulisano je licencom staze.
Organizator je obavezan u parku vozaca obezbijediti osobu za komunikaciju i prosljedivanje prigovora
direktoru.

Zatvoreni prostor za parkiranje (Park ferme)
Clan 29.

Svi vozadi koji ucestvuju na takmicenju duzni su svoja vozila ostaviti u zatvorenom prostoru za parkiranje,
osim ako dodatcima za tekucu godinu nije drukéije propisano. Ne ulazak u zatvoreni parking povlaci za
sobom iskljucenje sa utrke.
Pravila zatvorenog parkiraliSta primjenjuju se prelaskom ciljne crte. O pojedinostima vezanim za
zatvoreni  parking direktor trke duzan je obavijestiti vozate na prvom sastanku.
Vozaci su duzni prelaskom ciljne crte uz pratnju sudaca vozila odvesti u zatvoreni parking. Za ostale
povrede zatvorenog parkinga odreduje se novcana kazna. Visinu iste odreduje ZzZiri takmicenja.
Nakon isteka roka za podnosenje zahtjeva za tehnickom provjerom vozila, vozila na koja nije ulozen
prigovor mogu napustiti zatvoreni parking. Nalog izdaje direktor takmicenja.

Clan 30.
Ako je primljen zahtjev za tehnicku provjeru vozila, a vozilo na koju se zahtjev odnosi, se ne nalazi
krivnjom vozaca ili takmicara za kojeg se vozilo takmicilo, u propisanom vremenu u zatvorenom parkingu,
vozaé ce biti iskljucen sa takmicenja i predan na disciplinski postupak. Postupak pokrece direktor
takmicenja. Vozaci poslije trke i obavljenog tehnickog pregleda, bez pismene dozvole direktora ne mogu
boraviti u zatvorenom parkingu. Ulazak u zatvoreni parking ostalih osoba je zabranjen.

Clan 31.
Vozilo na koje je ulozen prigovor vraca se vlasniku tek nakon zavrsenog tehnickog pregleda.

Objavljivanje rezultata

Clan 32.
Organizator takmi¢enja mora objaviti rezultate takmicenje i dostaviti Komisiji za auto, moto i karting
sport na verifikaciju prema odredbama Pravilnika koji reguliSu pojedinu disciplinu vaZecih za tekucu
godinu.

Clan 33.
Privremene rezultate potpisuje direktor, a zvanicne i direktor i ziri takmicenja. Kod privremenih rezultata
navodi se vrijeme njihovog isticanja kako bi se odredilo vrijeme potrebno za prigovor.

Clan 34,
Organizator takmicenja dostavlja rezultate Komisiji za auto, moto i karting sport na verifikaciju 48 sati
nakon odrzanog takmicenja. Organizator je takoder duzan dostaviti svim ucesnicima rezultate
takmicenja. Sve obaveze finansijske prirode organizator je duzan izmiriti najkasnije 8 dana od dana
zavrsetka takmicenja. Za nepostivanje odluka iz predhodnog stava naplacuje se kazna Ciju visinu utvrduje
Komisija za auto, moto i karting sport za svako takmicenje posebno. Kompletni rezultati moraju
sadrzavati : startni broj, ime i prezime vozaca i suvozaca, naziv kluba, naziv tima, marku vozila, rezultat,
plasman i broj osvojenih bodova. Svaki organizator je duzan obezbijediti sredstvima informisanja dovoljan
broj primjeraka rezultata takmi-Cenja. U slucaju razmatranje prigovora za koji je potrebno duze vrijeme,
rezultati na koje bi uloZena Zzalba uticala nece biti proglaseni sve do konacnog rjeSavanja zalbe.

Clan 35.
Komisija za auto, moto i karting sport moze donijeti na prijedlog Zirija ili odgovarajuce Komisije Komisije
za auto, moto i karting sport, odluku o proglasenju rezultata nekog takmicenja ili dijela takmicenja

nevaze¢im.Ova odluka donosi se samo ukoliko je doslo do do grube povrede Pravilnika takmicenja.

Odredivanje redoslijeda
Clan 36.

Ako se nakon zavrsetka jednog ili svih odrzanih takmicenja, prilikom izrade bilo kojeg pojedinacnog,
klupskog ili ekipnog plasmana, dogodi da pojedinac, klub ili ekipa imaju isti broj bodova bolje mjesto
zauzet ce tim, klub posada ili pojedinac:

« koji je zauzeo veci broj boljih mjesta na tom, odnosno na svim bodovanim takmicenjima, i

ko ima bolji najbolji plasmanu toku sezone
« koji je osvojio veci broj bodova na takmicenjima na kojima su zajedno nastupali
« koji je na prvom (drugom, trec¢em itd.) takmicenju odnosno (ispitu) ostvario bolji redoslijed

Prigovori
Clan 37.

Za uocene nepravilnosti na takmicenju vozali, predstavnici klubova, vode ekipa, uz predocenje
odgovarajuce licence, mogu uloziti pisani prigovor direktoru. Prigovori se prosljeduju ziriju takmicenja u
obliku u kome su primljeni. Visinu taksi odreduje Ziri na osnovu propisanih taksi Komisije za auto, moto i
karting sport i na osnovu potrebnih radnji za rjeSavanje Zzalbe (tehnicki pregled vozila i sl.). Ako
podnosilac prigovora ne plati taksu prigovor se uz konstataciju u zapisniku odbacuje. Za uplacene takse
izdaje se priznanica. Naplatu takse vrsi organizator. Ukoliko se ustanovi da je prigovor prihvacen taksa se
vraca. Prigovori se ulazu u pismenoj formi. Prigovori na rad tehnicke komisije i verifikacije podnose se
zZiriju najkasnije 30 minuta nakon objavljivanja startne liste i moraju biti rijeSeni od strane zirija prije
pocetka trke. Prigovori na rezultate i nepravilnosti na treningu podnose se ziriju najkasnije 30 minuta
nakon objavljivanja rezultata sa treninga i moraju biti rijeseni od strane Zzirija prije starta utrke. Prigovori
na tok odvijanja trke podnose se Ziriju najkasnije 30 minuta nakon zavrsetka trke i moraju biti rijeseni
prije objavljivanja konacnih rezultata. Prigovori na nezvanicne rezultate podnose se ziriju najkasnije 30
minuta nakon objavljivanja rezultata i moraju biti rijeSeni prije objavljivanja konacnih rezultata. Za
medunarodna takmicenja primjenjuje se odredbe FIA i FIM. Obaveza je organizatora, uz svaku obavijest
koja se odnosi na takmicenje i na koju bi se mogao uloZiti eveventualni prigovor napisati vrijeme isticanja
tog dokumenta. Za sve prigovore placa se taksa po tarifi Komisije za auto, moto i karting sport. Razmatrat
e se jasno formulisani i argumentovani prigovori.

Prigovori na tehni¢ku ispravnost vozila

Clan 38.
Prigovori kojima se zahtjeva vizuelni pregled vozila, kao i rasklapanjem sa detaljnim pregledom vozila,
podnosi se najkasnije 30 minuta nakon objave privremenih rezultata za pojedine grupe, klase ili voznje.
Prigovori se dostavljaju direktoru koji ih iznosi na razmatranje na sjednici Zirija.
Sva ostala pitanja regulisu se Tehni¢kim pravilnikom o auto moto i karting sportu i njegovim dodatcima.

Reklamiranje
Clan 39.

U cilju prikupljanja sredstava za organizaciju takmicenja i ucesca takmicara na takmicenjima, organizator
odnosno takmicar moze zainteresovanim organizacijama omogudciti reklamiranje na auto, moto i karting
takmicenjima na sljedece nacine: nosenjem natpisa i crteza na takmicarskim i prate¢im vozilima, na
odjec¢i vozaca i takmicCara, na pogodnim mjestima duz staze za vrijeme odrZavanja takmicenja, u
pravilnicima i programima takmicenja, u raznim publikacijama i Stampi, radio i TV, na sajmovima i drugim
javnim mjestima i sl. U drzavhom Sampionatu Komisija za auto, moto i karting sport propisuje za svako
pojedino takmicenje moguci nacin reklamiranja. Zabranjeno je reklamiranje kroz auto moto karting sport
politickih i vjerskih zajednica i stranaka, zatim organizacija i drugih subjekata koje djeluju protivno
sportskom moralu i kodeksu. Organizator mora bez naknade isticati reklame sponzora i na drugi nacin
reklamirati sponzore sa kojima BIHAMK ima potpisane ugovore i to na mjestima i na nacin koji mu bude
naloZen i preporucen od strane ovlastenog predstavnika Komisije za auto, moto i karting sport, odnosno
BIHAMK-a. Osim toga, organizator ne moze isticati reklame sponzora za koje nije dobio pisanu saglasnost
BIHAMK-a. Nepostivanje ovih odredbi bice izuzetno ostro sankcionisano od strane Komisije za auto, moto i
karting sport, odnosno BIHAMK-a.

Clan 40.

33



Pravilnik o organizaciji takmicenja

Takmicari i vozaci su duzni da na zahtjev organizatora na svojim vozilima, na mjestima propisanim
Pravilnikom takmicenja, za sve vrijeme takmicenja nose reklamne natpise i crteze koje im uruci
organizator ili predstavnik BIHAMK-a prilikom prijema na takmicenje, bez prava da se to zahtijevaju
novcanu naknadu. Organizator takmicenja zadrzava pravo naplate, u iznos predvidenim odlukom Komisije
za auto, moto i karting sport, od takmicara i vozaca koji ne prihvate da nose reklame organizatora na
svojim vozilima za vrijeme takmicenja. Za tu namjenu svaki takmicar mora obezbijediti Slobodan prostor
na sva Cetiri blatobrana za apliciranje naljepnica dimenzija cca 40 cm x 25 cm. Nepostivanje ovih odredbi
bice izuzetno ostro sankcionisano od strane Komisije za auto, moto i karting sport, odnosno BIHAMK-a.

Sanitetska, vatrogasna i tehnicka sluzba

Clan 41.
Za vrijeme odrzavanja treninga i trka, pored staze na odgovaraju¢im mjestima organizator mora
obezbjediti dezurstvo zdravstvenog, vatrogasnog i tehnickog osoblja sa odgovarajucom opremom. Broj
mjesta pored staze na kojima se mora nalaziti navedena sluzba, odreduje se zapisnicki prilikom
licenciranja staze, u skladu sa licencom staze. Obavezna oprema i uslovi za sanitetsku sluzbu dati su u
pravilniku o zdravstvenim uslovima vozaca i zdravstvenoj zastiti na takmicenju.

Clan 42.
Na specijalnim ispitima u okviru Rally takmicenja raspored sanitetske, protiv pozarne i tehnicke sluzbe i
na¢in  njihove  organizacije = odreduje se godiSnjim  dodatkom  pravilnika za  Rally.

Proglasenje pobjednika u takmicenju

Clan 43.
Na podjeli nagrada na takmicenju obavezni su da prisustvuju svi takmicari, u zakazano vrijeme i u
sportskoj odje¢i u kojoj su nastupali na takmicenju. Takmicari su na proglasenju duzni da nose
propagandni materijal koji je propisao organizator.

Osiguranje

Clan 44.
Organizator je duzan osigurati sudije koji su ukljuceni u organizaciju takmicenja i sve sluzbene osobe na
najmanju sumu od 10.000 KM u slucaju smrti, a 20.000 KM u slucaju invaliditeta, kao i gledaoce (najmanji
iznos 1.000 KM za slucaj smrti, a 4.000 KM za slucaj trajnog invaliditeta).
Organizator je takoder duzan osigurati policu protiv treceg lica (discipline AO1, A02 i A03) kako bi
“pokrio” sve eventualne Stete nacinjene od strane vozila koja ucestvuju na takmicenju (objekti I sl.). U
ostalim disciplinama organizator ne mora imati policu, ali mora snositi troskove za svu eventualno nastalu
Stetu trec¢im licima.

Zavrsne odredbe .
Clan 45.
Ovaj Pravilnik stupa na snagu danom donosenja.

Izmjene i dopune Pravilnika vrse se na nacin njegovog donosenja.
Pravo tumacenja Pravilnika ima Komisija za auto, moto i karting sport.

Predsjednik Komisije za auto, moto i karting sport

Ozren Bozanovic

